
«ԲՆԱԿԵԼԻ ՏԱՐԱԾՔՆԵՐ ՆՎԻՐԵԼՈՒ ՄԱՍԻՆ»

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԱՎԵԼՎԱԾԻ ՎԵՐԱԲԵՐՅԱԼ 

	1.   ՀՀ պետական գույքի կառավարման կոմիտե 
	31.03.2022թ.

	
	01/09.6/2148-2022

	Տեղեկացնում ենք, որ ՀՀ կառավարության 2011 թվականի մարտի 24-ի թիվ 305-Ն և ՀՀ կառավարության 2001 թվականի մայիսի 14-ի թիվ 404 որոշումների շրջանակներում համապատասխանաբար նվիրատվությամբ և սեփականաշնորհմամբ տրամադրված անձանց վերաբերյալ ՀՀ ՏԿԵՆ պետական գույքի կառավարման կոմիտեի կողմից վարվող տեղեկատվական բազայում գրությանը կից ցանկով ներկայացված անձիք ընդգրկված չեն, ինչ վերաբերում է ցանկում ընդգրկված քաղաքացի Արմեն Յուրիի Հակոբյանին, ապա հայտնում ենք հետևյալը. 

ՀՀ կառավարության 2005 թվականի օգոստոսի 18-ի թիվ 1278 որոշմամբ (այսուհետ՝ Որոշում) ք. Երևան, Գրիբոեդովի 1-ին նրբ. 11 շենքի 119 բնակարանը, ՀՀ կառավարության 2001 թվականի մայիսի 14-ի թիվ 404 որոշման շրջանակներում, սեփականաշնորհվել է Արմեն Հակոբյան անվամբ անձի, սակայն Որոշման մեջ հայրանունը և անձնագրային տվյալները բացակայում են, հետևաբար նույնականացնել Ձեր գրությանը կից ներկայացված ցանկում առկա քաղաքացի Արմեն Հակոբյանի հետ և վերջինիս վերաբերյալ տեղեկատվություն տրամադրել հնարավոր չի եղել: 

Քաղաքացի Արմեն Հակոբյանի անվամբ վերոնշյալի վերաբերյալ հստակ տեղեկատվություն ստանալու նպատակով առաջարկում ենք դիմել ՀՀ կադաստրի կոմիտե:
	Ընդունվել է
Հարցում է ուղարկվել Կադաստրի կոմիտե, և ստացվել, որ ՀՀ կառավարության 2005 թվականի օգոստոսի 18-ի թիվ 1278 որոշմամբ (այսուհետ՝ Որոշում) ք. Երևան, Գրիբոեդովի 1-ին նրբ. 11 շենքի 119 բնակարանը, ՀՀ կառավարության 2001 թվականի մայիսի 14-ի թիվ 404 որոշման շրջանակներում, սեփականաշնորհվել է Արմեն Հակոբյան անվամբ անձը Արմեն Սուրենի Հակոբյանն է:

	2.ՀՀ պաշտպանության նախարարություն
	01.04.2022թ.

	
	ՊՆ/510/1590-2022

	Հայտնում եմ, որ  ՀՀ ՊՆ ԶԱՍՊ և ՎՀ գլխավոր վարչության էլեկտրոնային բազայում անվանացուցակով ներկայացված անձանց վերաբերյալ տեղեկատվություն առկա չէ:

	Ընդունվել է 

	3.ՀՀ կադաստրի կոմիտե
	04.04.2022թ.

	
	ՍԹ/3275-2022

	Տրամադրում ենք գրությամբ նշված քաղաքացիների անվամբ ՀՀ տարածքում սեփականության իրավունքով գրանցված, ինչպես նաև վերջին տաս տարում օտարված անշարժ գույքի միավորների վերաբերյալ պահանջվող տեղեկատվությունն՝ ըստ Կադաստրի կոմիտեի էլեկտրոնային արխիվի տվյալների։
Առդիր՝ 1 ֆայլ
	Ընդունվել է, առդիրը կցվում է

	4.ՀՀ քաղաքաշինության կոմիտե
	06.04.2022թ.

	
	01/13/3246-2022

	Ձեր գրությանը կից ներկայացված ցանկում ներառված անձանց՝                                               ՀՀ քաղաքաշինության կոմիտեի  կողմից իրականացված (իրականացվող)  ծրագրերի շրջանակներում, բնակարան (բնակելի տուն) չի հատկացվել:
	Ընդունվել է

	5. ՀՀ աշխատանքի և սոցիալական հարցերի նախարարություն
	06.04.2022թ.

	
	ՄՆ/ԳԽ/9173-2022

	Հայտնում եմ, որ գրությանը կից ցանկով ներկայացված անձինք Աշխատանքի և սոցիալական հարցերի նախարարության համակարգմամբ իրականացվող բնակարանային ապահովման որևէ ծրագրից չեն օգտվել։
	Ընդունվել է 

	6. Միգրացիոն ծառայություն
	07.04.2022թ.

	
	01/07.1/1191-2022

	Կապված ՀՀ կառավարության ս/թ մարտի 7-ին ֆինանսատնտեսական նախարարական կոմիտեի թիվ ԿԱ/65-2022 արձանագրության 10-րդ կետի կատարման հետ, որը վերաբերում է գրությանը կից ցանկում ներկայացված անձանց՝ ծառայության համակարգմամբ իրականացվող բնակարանային ապահովման ծրագրում մասնակցության վերաբերյալ տեղեկատվության  տրամադրման  հարցի  հետ, հայտնում եմ հետևյալը․
        Գրությանը կից ցանկում ներկայացվել են 10 ընտանիքների վերաբերյալ տեղեկություններ, որոնց կողմից զբաղեցրած բնակելի  տարածքները  ենթակա են նվիրատվության։ Ցանկում նշված անձանցից՝ Միսակ Ռազմիկի Շահբազյանը և Լիլի Մկրտիչի Մնացականյանը տեղաբնակներ են։ 

  Ձեր գրության մեջ նշված 8 ընտանիքները Ադրբեջանից բռնի տեղահանվածներ են, որոնք  չեն ընդգրկվել  ՀՀ տարածքում ներկայումս  իրականացվող  ՀՀ կառավարության 2019 թվականի նոյեմբերի 21-ի թիվ 1666-Ն որոշմամբ հաստատված  բնակարանների գնման վկայագրերի միջոցով  իրականացվող ծրագրում հետևյալ  պատճառաբանությամբ․ 

 ՀՀ վարչապետի 2019 թ․  մայիսի 16-ի  թիվ 02/14․ 5/20476-2019 հանձնարարականի   համաձայն ՀՀ  ոստիկանության  կողմից  մշակվել և շրջանառության մեջ է դրվել  Բնակելի  տարածքներ  նվիրելու մասին ՀՀ կառավարության  որոշման նախագիծը, որի ընդունմամբ վերջնական լուծում կստանար  Երևան քաղաքի Զոհրապի 120 հասցեում բնակվող Ադրբեջանից բռնի տեղահանված վերոնշյալ 8 ընտանիքների բնակարանային ապահովության խնդիրը՝ նրանց կողմից զբաղեցրած բնակելի տարածքների  սեփականաշնորհման   միջոցով։ 

Ըստ էության, նշված ընտանիքների տվյալները կարող էին համապատասխանել ՀՀ կառավարության 2019թ․  թիվ 1666-Ն որոշմամբ   հաստատված ծրագրով սահմանված չափանիշներին, սակայն ՀՀ ոստիկանության կողմից մշակված ՀՀ կառավարության որոշման նախագիծը շրջանառության մեջ է դրվել մինչ  ՀՀ կառավարության 2019 թ․ թիվ 1666-ն որոշմամբ հաստատված   ծրագրի իրականացումը, ուստի նույն ընտանիքների հարցը չէր կարող դիտարկվել տարբեր ծրագրերի շրջանակներում։
Ներկա դրությամբ ՀՀ կառավարության 2019 թվականի թիվ 1666-Ն որոշմամբ հաստատված ծրագրի շրջանակներում Երևան քաղաքի ժամանակավոր կացարաններում ավարտվել է բնակարանների գնման վկայագրերի տրամադրման գործընթացը և մեկնարկել է ծրագրի հաջորդ  փուլը՝  մարզերի ժամանակավոր կացարաններում բնակվող Ադրբեջանից  բռնի տեղահանված ընտանիքների համար։ 

 Տեղեկացնում եմ նաև, որ ՀՀ պետական բյուջեով  վերոնշյալ ծրագրի համար նախատեսված գումարները վերաբերվում են միայն ծրագրի  շահառու հանդիսացող Ադրբեջանից բռնի տեղահանված ընտանիքներին։ Քանի որ գրության մեջ նշված 8 ընտանիքները  չեն հանդիսացել նշված ծրագրի   շահառուներ, այդ իսկ պատճառով նրանց համար ծրագրի շրջանակներում բնակարան/բնակելի տուն/ ձեռք բերելու համար գումարներ չեն նախատեսվել։ 

         Հայտնում եմ նաև, որ Բնակելի  տարածքներ  նվիրելու մասին ՀՀ կառավարության  որոշման նախագծի վերաբերյալ  Միգրացիոն ծառայությունը 2021 թվականի դեկտեմբերի 8-ին հայտնել է իր դրական դիրքորոշումը՝  Զոհրապի 120 հասցեում բնակվող Ադրբեջանից բռնի տեղահանված ընտանիքների կողմից զբաղեցրած կացարանները սեփականության իրավունքով այդ  ընտանիքներին հատկացնելու մասին։
	Ընդունվել է


ՀՀ ոստիկանություն
